
“Azərbaycan Meliorasiya və Su Təsərrüfatı”  
Açıq Səhmdar Cəmiyyəti

“Azmelsutəsərrüfat” ASC üzrə mərkəzləşdirilmiş elektron uçot sisteminin yaradılması  
(maşın və mexanizmlərə” GPS “izləmə sisteminin qurulması) işlərinin satın alınması üçün

AÇIQ  TENDER  ELAN  EDİR
“Azmelsutəsərrüfat” ASC üzrə 

mərkəzləşdirilmiş elektron uçot sistemi-
nin yaradılması (maşın və mexanizmlərə 
“GPS” izləmə sisteminin qurulması) işlərinin 
satın alınması üçün verilmiş təkliflərin 
qiymətləndirilməsində aşağıdakı meyarlara 
üstünlük veriləcəkdir:

-aşağı qiymət, malların təchizatı, 
xidmətlərin göstərilməsi, işlərin başa çatdırıl-
ması müddətləri, ödəniş şərtləri və podratçı-
nın aidiyyəti işlər üzrə ixtisas uyğunluğu.

Tenderlə əlaqədar məlumat almaq üçün 
əlaqələndirici şəxsə müraciət etmək lazımdır.

Əlaqələndirici şəxs - Emin Quliyev.
Ünvan - Bakı şəhəri, Moskva prospekti 

69a.
Tikilməkdə olan meliorasiya və irriqasiya 

obyektlərinin birləşmiş müdiriyyəti
E-mail: tomiobm@mst.gov.az
Telefonlar- 431-08-64; Faks 430-79-57.
Maraqlananlar tenderin əsas şərtlər toplu-

sunu almaq üçün elektron qaydada etender.
gov.az saytında 200 manat (iki yüz manat) 
məbləğdə vəsait ödədikdən sonra ala bilərlər.

Ödənilmiş iştirak haqqı heç bir halda geri 
qaytarılmır.

VÖEN - 1300300711
H/h- AZ 10 IBAZ 380700194497 

16100216
BANK-“Azərbaycan Beynəlxalq Bankı”nın 

Yasamal filialı
M/h- AZ03NABZ01350100000000002944
VÖEN - 9900001881
 Kod- 210005 

 SWIFT : IBAZAZ2Х (AZIPS-in üzvü)
 İddiaçılar tenderdə iştirak üçün aşağıdakı 

sənədləri təqdim etməlidirlər:
- vergilərə və digər icbari ödənişlərə aid 

yerinə yetirilməsi vaxtı keçmiş öhdəliklərin 
olmaması haqqında arayış ;

- son maliyyə dövrünə olan məlumatı 
əks etdirməklə iddiaçının fəaliyyəti haqqında 
vergi orqanları tərəfindən maliyyə hesabatı-
nın surəti;

- maliyyə vəziyyəti barədə bank arayışı;
- son bir il ərzində (fəaliyyətini dayan-

dırdığı müddət nəzərə alınmadan) vergi 
ödəyicisinin Azərbaycan Respublikası-
nın Vergi məcəlləsi ilə müəyyən edilmiş 
vəzifələrinin yerinə yetirilməməsi hallarının 
mövcud olmaması haqqında arayış;

- müflis elan olunmaması, əmlakı üzərinə 
həbs qoyulmaması, ödənişə yönəlmiş 
girovun olmaması, məhkəmənin qərarı ilə 
kommersiya fəaliyyəti dayandırılmış şəxs 
olmaması barədə vergi orqanınından arayış 
(yüklülük arayışı);

- qeydiyyatdan keçdiyi ölkə və bank 
rekvizitləri, dövlət reyestrindən çıxarışın, 
nizamnamənin və şəhadətnamənin surəti;

-lisenziya (satınalma predimentinə görə) 
və tenderdə xarici şirkətlər iştirak etdikdə on-
ların Azərbaycan nümayəndəliyinin olmasını 
təsdiqləyən sənədlər;

- iddiaçının mikro, kiçik, orta və iri 
sahibkarlıq subyektlərinə aid olması ilə 
bağlı məlumat. Arayış Dövlət Statistika 
Komitəsindən alınır (son dövr üçün);

- satınalma prosedurlarının başlanma-
sından əvvəlki 5 il ərzində cinayətə görə 
məhkum olunmaması barədə məlumatlar;

- tender təklifini və satınalma müqaviləsini 
imzalamaq səlahiyyətinə malik olan şəxsin 
səlahiyyətlərini təsdiq edən sənəd;

- tender təklifi (tender təklifi zərflərin 
açıldığı gündən sonra ən azı 30 (otuz) bank 
günü qüvvədə olmalıdır);

- satınalan təşkilat tender təklifinin 
təminatını tender təklifinin ümumi qiymətinin 
1(bir) faizi məbləğində təqdim etməlidir. 
Təminatın qüvvədə olma müddəti tender 
təklifinin qüvvədə olma müddətindən sonra 
ən azı 30 bank günü çox olmalıdır.

 İddiaçılar yuxarıda qeyd olunan sənədləri 
5 oktyabr 2021-ci il saat 17.00-а qədər 
tender komissiyasına dövlət satınalmaları-
nın vahid internet portalı vasitəsilə elektron 
təqdim etməlidirlər. 

 İddiaçılar öz tender təkliflərini möhürlənib 
imzalanmış şəkildə 19 oktyabr 2021-ci il 
saat 17.00-а qədər elektron portal vasitəsilə 
təqdim etməlidirlər.

Göstərilən vaxtdan gec təqdim edilən 
təkliflər dövlət satınalmalarının vahid internet 
elektron portalında qəbul olunmayacaqdır.

 Təklif zərfləri 20 oktyabr 2021-ci il saat 
11.00-dа açılacaqdır .

İddiaçıların səlahiyyətli nümayəndələri 
zərflərin açılışı prosedurunu online qaydada 
izləyə bilərlər.

Tender komissiyası 

Hacıqabul Rayon İcra Hakimiyyəti
2021-ci ildə şəhərdə abadlıq işlərinin satın alınması ilə əlaqədar

AÇIQ  TENDER  ELAN  EDİR
Lot-1. Hacıqabul şəhəri H.Z.Tağıyev, Bakı, 

M.Ə.Rəsulzadə, Ə.Vahid, M.B.Nadim və H.Aslanov 
küçələrində işıqlandırma sisteminin cari təmiri 
işlərinin satın alınması.

Tender iştirakçılarına təklif olunur ki, öz tender 
təkliflərini dövlət satınalmalarının elektron por-
talı vasitəsilə elektron qaydada təqdim etsinlər. 
Müqavilə 2021-ci il dekabrın 30-dək yerinə 
yetirilməlidir.

Müqaviləni yerinə yetirmək üçün tender işti-
rakçıları lazımi maliyyə və texniki imkanlara malik 
olmalıdırlar.

Tenderdə iştirak etmək istəyənlər aşağıda-
kı məbləğdə iştirak haqqını göstərilən hesaba 
köçürdükdən sonra Azərbaycan dilində tərtib olun-
muş əsas şərtlər toplusunu elektron satınalmalar 
portalından ala bilərlər.

Ünvan- Hacıqabul şəhəri, İ.Qayıbov küçəsi 7.
Əlaqələndirici şəxs- Salman Mirağa oğlu Zama-

nov, telefon- /021/ 204-29-46).
İştirak haqqı 100 (bir yüz) manatdır.
İştirakı haqqı heç bir halda geri qaytarılmır.
İddiaçılar iştirak haqqını aşağıdakı hesaba 

köçürməlidirlər.
Təşkilat- Hacıqabul Rayon İcra Hakimiyyəti
H\h- AZ68CTRE00000000000002513331
VÖEN - 8100027051
Bank-Dövlət Xəzinədarlığı Agentliyi
Kod- 210005
M\ h- AZ41NABZ01360100000000003
VÖEN- 1400155071
S.W.İ.F.T. BİK- Biq STREAZ 22
İddiaçılar tenderdə iştirak üçün aşağıdakı 

sənədləri təqdim etməlidirlər.
- iştirak haqqının ödənilməsi barədə bank 

sənədi;
- iddiaçının son bir ildəki maliyyə vəziyyəti haq-

qında bank arayışı;
- iddiaçının hüquqi statusu, qeydiyyatdan keçdi-

yi ölkə və rekvizitləri;
- işləri yerinə yetirmək üçün potensial imkanları 

haqqında məlumat;
- tender təklifi (tender proseduru keçirildiyi 

tarixdən sonra ən azı 30 bank günü qüvvədə olma-
lıdır);

- tender təklifi dəyərlərinin 1faizi həcmində bank 
təminatı (tender proseduru keçirildiyi tarixdən sonra 
ən azı 60 bank günü qüvvədə olmaqla tender təklifi 
ilə birlikdə təqdim edilir);

- bank təminatını tender təklifi zərfində təqdim 
etməyən iddiaçının tender təklifi etibarsız sayılır və 
qiymətləndirilməyə buraxılmır;

- Azərbaycan Respublikasında vergilərə və 
digər icbari ödənişlərə aid yerinə yetirilməsi vaxtı 
keçmiş öhdəliklərin olmaması haqqında müvafiq 
vergi orqanlarının arayışı.

İddiaçılar tenderdə iştirak üçün yuxarıda 
göstərilən sənədləri (tender təklifi və bank təminatı 
istisna olmaqla) 28 sentyabr 2021-ci il saat 15.00-
dək elektron portal vasitəsilə təqdim etməlidirlər.

İddiaçılar tenderdə iştirak üçün tender təklifi və 
bank təminatını elektron qaydada 6 oktyabr 2021-ci 
il saat 15.00-dək təqdim etməlidirlər.

Təklif zərfləri 7 oktyabr 2021-ci il saat 15.00-da 
Hacıqabul Rayon İcra Hakimiyyətinin inzibati bina-
sında, Hacıqabul şəhəri, İ.Qayıbov küçəsi 7 nömrəli 
ünvanda açılacaqdır.

Sənədlər Azərbaycan dilində 2 nüsxədə (əsli 
və surəti) tərtib olunmalıdır (xarici dildəki tender 
təklifləri Azərbaycan dilinə tərcümə edilməlidir).

İddiaçıların səlahiyyətli nümayəndələri iştirak 
edə bilərlər. 

Tender komissiyası

B İ L D İ R İ Ş
“Azərbaycan Qida Təhlükəsizliyi İnstitutu” 

publik hüquqi şəxsin tender komissiyası bildirir 
ki, 2021-ci il iyulun 29-da mətbəx avadanlıqla-
rının satın alınması məqsədilə elan olunmuş 
açıq tenderdə iştirak etmək üçün təklif vermiş 
iddiaçıların sayı üçdən az olduğundan "Dövlət 
satınalmaları haqqında" Azərbaycan Respublika-
sı Qanununun 11-ci maddəsinin tələbinə əsasən 
tenderin davamından imtina edilmişdir.

Tender komissiyası

B İ L D İ R İ Ş
“Azərbaycan Qida Təhlükəsizliyi İnstitutu” 

publik hüquqi şəxsin tender komissiyası bildi-
rir ki,  2021-ci il iyulun 16-da texniki qazların 
satın alınması məqsədilə  elan  olunmuş açıq 
tenderdə iştirak etmək üçün təklif vermiş iddiaçı-
ların sayı üçdən az  olduğundan  "Dövlət satı-
nalmaları haqqında" Azərbaycan Respublikası 
Qanununun 11-ci maddəsinin tələbinə  əsasən  
tenderin davamından imtina edilmişdir.

Tender komissiyası

“Abşeron –Şərab” ASC səhmdarlarının nəzərinə!
25 oktyabr 2021-ci il saat 11.00-da 

“Abşeron-Şərab” ASC (bundan sonra 
cəmiyyət adlanacaq) səhmdarlarının 
növbəti ümumi yığıncağı keçiriləcəkdir.

Gündəlikdəki məsələlər:
1) Cəmiyyətin 2020-ci ildə fəaliyyəti 

haqqında illik hesabatının təsdiqi.
2) Cəmiyyətin yenidən təşkil qay-

dasında qapalı səhmdar cəmiyyətinə 
çevirilməsi. 

3) “Abşeron-Şərab” QSC-nin 
nizamnaməsinin təsdiqi.

4) “Abşeron-Şərab” QSC-nin idarə 
heyəti üzvlərinin və sədrinin seçilməsi.

5) “Abşeron-Şərab” QSC-nin təftiş 
komissiyası üzvlərinin seçilməsi.

6) “Abşeron-Şərab” QSC-nin direk-

torlar şurası üzvlərinin seçilməsi.
2. Ümumi yığıncaq AZ0118, Abşe-

ron rayonu, Mehdiabad qəsəbəsi, Dost-
luq küçəsi 1 nömrəli ünvanda cəmiyyətin 
inzibati binasında keçiriləcəkdir. 

3. Əlaqələndirici şəxs - Rahib 
Cəlilov, telefon- (+99450) 2435763.

4. Səhmdarlar ümumi yığıncağın 
gündəliyinə çıxarılan məsələlərin ma-
terialları ilə AZ 0118, Abşeron rayonu, 
Mehdiabad qəsəbəsi, Dostluq küçəsi 1 
nömrəli ünvanda cəmiyyətin mühasi-
batlığında şəxsiyyəti təsdiqləyən sənədi 
təqdim etməklə tanış ola bilərlər.

 “Abşeron-Şərab” ASC-nin  
idarə heyəti

B İ L D İ R İ Ş
Bakı Apellyasiya Məhkəməsinin 3 iyun 2020-ci il 

tarixli 2-2(103)-145/2020 nömrəli icra sənədi əsasında 
“Savalan”ASC-nin 1107096 ədəd adi,sənədsiz,adlı səhmi 
2021-ci il sentyabrın 21-də Bakı Fond Birjası QSC-də 
bazar qiyməti ilə satışa çıxarılacaqdır. Bakı Fond Birjası 
QSC-də keçiriləcək açıq hərracda iştirak etmək istəyənlər 
hərracın keçirilmə tarixinə 3 iş günü qalmışa qədər 
hərracın təşkilatçısı “İnvest AZ “QSC İnvestisiya Şirkətinə 
(ünvan-Bakı şəhəri,Babək prospekti Ə.Quliyev küçəsi 
11/31,Babək Plaza, 7-ci mərtəbə, əlaqə telefonu+994(12) 
488-05-88) və ya Bakı Fond Birjası QSC-nin üzvü olan 
digər investisiya şirkətlərinə müraciət edə bilərlər.

“İnvestAZ İnvestisiya Şirkəti”QSC

Məqsəd və hədəf imkanlara uyğun olmayanda arzu 
olaraq qalır. Tokio 2020 XVI Yay Paralimpiya Oyunları 
başa çatdı. Azərbaycan paralimpiyaçılarının əzmi, 

iradəsi yüzlərlə idmançı üçün əlçatmaz olan arzunu 
gerçəkləşdirdi, imkansız görünənin mümkün olduğunu 
sübut etdi. İdmançılarımızın şərəfinə Azərbaycan bayrağı 
Olimpiya salonlarında dalğalandı, dövlət himni səsləndirildi.
Azərbaycan Milli Paralimpiya 

Komandası uğurlu nəticə nümayiş 
etdirərək yarışı 163 ölkə arasından 
10-cu pillədə tamamladı. İdmançıla-
rımız 14 qızıl, 1 gümüş və 4 bürünc 
olmaqla ümümilikdə 19 medal 
qazanaraq Azərbaycan Paralimpi-
ya tarixində rekorda imza atdılar. 
Azərbaycan Ordusunun II Qarabağ 
müharibəsində Zəfərindən sonra  
paralimpiyaçılarımızın möhtəşəm 
qələbəsi xalqımızın qürurla, fəxrlə 
yaşadığı böyük hadisə, tarixi 
nailiyyətdir.

Mümkünsüzün mümkün oldu-
ğu prinsipini nümayiş etdirdirən 

Azərbaycan Milli Paralimpiya Ko-
mandasının uğurunu şərh etməzdən 
əvvəl, yalnız fiziki məhduduyyətli 
şəxslərin iştirak etdikləri yarışların 
meydana gəlməsinin tarixinə qısaca 
nəzər salaq.

Paralimpiya Oyunları ingilis 
neyrocərrahı Lüdviq Quttmanın adı 
ilə bağlıdır. O, fiziki məhdudiyyətli  
insanlar barəsində çoxəsrlik 
stereotipləri aradan qaldıraraq, 
idman vasitəsilə onurğa beyni 
zədələnmiş insanların səhhətinin 
bərpası prosesinə töhfələr verib. 
Doktor Quttman sübuta yetirib ki, 
idman fiziki qüsurlara malik insan-
lara uğurlu həyat fəaliyyəti üçün 
şərait yaradır, psixi tarazlığı bərpa 
edir. Qüsurlara baxmayaraq onlara 
tam dəyərli həyata qayıtmaq imkanı 
verir. 

Lüdviq Quttman İkinci Dünya 
müharibəsi zamanı İngiltərənin 
Eylsberi şəhərindəki Stok-Mandevil 
hospitalının bazasında onurğa 
zədələrinin müalicəsi üçün mərkəz 
açır. Burada əlil arabalarında oturan 
idmançılar üçün oxatma üzrə ilk 
yarışlar keçirilir. İflic olmuş 16 kişi 
və qadından, keçmiş hərbi qulluqçu-

lardan ibarət qrup 1948-ci il iyulun 
28-də idmanın bütün tarixi ərzində 
ilk dəfə olaraq yarışlarda iştirak edir. 
1952-ci ildə Hollandiyanın keçmiş 
hərbi qulluqçuları bu hərəkata 
qoşularaq, dayaq-hərəkət aparatı 
pozulmuş adamların Beynəlxalq 
İdman Federasiyasını yaradırlar. 
1956-cı ildə Lüdviq Quttman idman-
çılar xartiyasını hazırlayır, bu növ 
idmanının daha da inkişaf etməsi 
üçün əsaslar formalaşdırır. 1960-cı 
ildə Ümumdünya Hərbi Qulluqçu-
lar Federasiyasının himayəsi ilə 
beynəlxalq işçi qrup yaradılır. Elə 
həmin il Romada fiziki məhdudiyyətli 

şəxslərin ilk beynəlxalq yarışları 
keçirilır.Yarışlarda 23 ölkədən 400 
idmançı iştirak edir. 

1964-cü ildə fiziki məhdudiyyətli 
şəxslərin Beynəlxalq İdman Təşkilatı 
yaradılır  və 16 ölkə bu təşkilata 
qoşulur. Həmin il Tokioda idmanın 
7 növü üzrə keçirilən yarışlarda ilk 
dəfə olaraq rəsmi surətdə bay-
raq qaldırılır, himn səsləndirilir və 
oyunların rəsmi emblemi elan edilir. 
Zəka, möhkəm bədən və yenilməz 
ruhu ifadə edən qırmızı, göy və yaşıl 
yarımkürələr dünya paraolimpiya 
hərəkatının qrafik rəmzi olur. 

1976-cı ildən isə onurğa 
zədələri olan idmançılara digər fiziki 
məhdudiyyətli idmançılar - gözdən 
əlil və ətrafları amputasiya edilmiş 
şəxlər də qoşulur. Hər növbəti 
oyunlardan sonra iştirakçıların sayı 
artır, ölkələrin coğrafiyası genişlənir, 
proqrama yeni-yeni idman növləri 
daxil edilir. 1988-ci ildə Seulda 
keçirilmiş beynəlxalq oyunlarda fiziki 
məhdudiyyətli idmançılara sağlam 
olimpiyaçıların mübarizə apardıqları 
yay Oyunlarının idman qurğuların-
da yarışmaq hüququ verilir. Məhz 
həmin vaxtdan yarışlar sağlam 

olimpiyaçıların mübarizə apardıqları 
idman qurğularında keçirilməyə baş-
layır. 1982-ci ildə Paralimpiya oyun-
larının miqyasının genişlənməsinə 
təkan verən bir orqan - əlillərin 
Ümumdünya İdman Təşkilatının 
Beynəlxalq Əlaqələndirmə Komitəsi 
yaradılır. 1992-ci ildə təşkil edilən 
Beynəlxalq Paralimpiya Komitəsi 
onun hüquqi varisidir. 

Ölkəmizin paralimpiyaçıları 
Paralimpiya Oyunlarında 7 dəfə 
iştirak ediblər. Sonuncu  Paralimpiya 
Oyunlarına qədər Azərbaycanı bu 
beynəlxalq oyunlarda 83 idmançı 
təmsil edərək 38 medal (9 qızıl, 18 

gümüş və 11 bürünc) qazanıb. 
Tokio 2020 XVI Yay Paralimpiya 

Oyunlarında 36 idmançı (24 kişi və 
12 qadın, 7 nəfər əlil arabasında) 
47 mükafat dəsti uğrunda mübarizə 
aparıb. Nəticələr idmançılarımızın 
fiziki və psixoloji cəhətdən tam 
hazırlığını nümayiş etdirdi. Milli 
komandamızın bayraqdarı Lamiyə 
Vəliyeva Tokio Paralimpiya Oyunları-
nın həm qızıl (T13 400 m - Paralimpi-
ya rekordu), həm də gümüş (T13 100 
m) mükafatçısıdır. Şəhanə Hacıyeva, 
Saleh Raman, Vüqar Şirinli, Sevda 
Vəliyeva, Xanım Hüseynova, Hü-
seyn Rəhimli, Həmid Heydəri, Elvin 

Astanov, Dürsədəf  Kərimova, Vəli 
İsrafilov, Lamiyə Vəliyeva, Orxan 
Aslanov qızıl, Lamiyə Vəliyeva 
gümüş, Pərvin Məmmədov, Na-
miq Abaslı, İlham Zəkiyev, Səid 
Nəcəfzadə bürünc medal qazanan 
idmançılarımızdır.

Tokio Paralimpiya Oyunlarında 
idmançılarımızın bir sıra rekord 
nəticələrini xüsusi qeyd etmək 
istərdik: Atletika idman növü üzrə 
idmançımız Həmid Heydəri (F57) 
nizə atma növü üzrə 51.42 m nəticə 
göstərərək dünya rekorduna imza 
atıb. Atletika idman növü üzrə id-
mançımız Elvin Astanov  

( F53 - yadro itələmə) növü üzrə  
8.77 metr nəticə göstərərək dünya 
rekordunu yeniləyib. Üzgüçülük id-
man növü üzrə təmsilçimiz Vəli İsra-
filov (S12 – 100 metr brass) 1:04.86 
nəticə ilə Paralimpiya rekorduna 
imza atıb. Atletika idman növü üzrə 
idmançı Lamiyə Vəliyeva (T13) 400 
metr məsafəyə Paralimpiya rekordu-
nu yeniləyib. Qeyd edək ki, üzgü-
çülük idman növü üzrə təmsilçimiz 
Raman Saleh 3 kateqoriyada (S12 
100 metr arxasıüstə, S12 100 metr 
sərbəst, S12 100 metr batterflyay) 
qızıl medal qazanıb.

İlk dəfə olaraq 1996-cı ildə 
Atlantada keçirilən X Yay Paralim-
piya Oyunlarında cəmi iki idman 
növü üzrə iki idmançı ilə iştirak 
etmiş Azərbaycan Milli Paralimpiya 
Komitəsinin 36 nəfərlik komanda 
ilə təmsil olunduğu Tokio 2020 XVI 
Yay Paralimpiya Oyunlarında 14-ü 
qızıl olmaqla 19 medal qazanması 
təsadüfi deyil. İlk növbədə, paralim-
piyaçılarımızın fədakarlığı, onların 
iradəsi qələbənin başlıca səbəbidir. 
Bu, idmanşılarımızın iddiasının, 
əzminin, iradəsinin, gərgin məşq 
proseslərinin nəticəsidir. Digər 
tərəfdən mühit və şərait, kompleks 
fəaliyyət mexanizmi, diqqət və qayğı 
olmasaydı nəticə bu qədər ürəkaçan 
olmazdı. 

İdmanın inkişafı dövlət 
siyasətinin prioritetləri sırasında-
dır.  Müstəqilliyimizin bərpasının ilk 
illərində Bədən tərbiyəsi və İdman 
haqqında Azərbaycan Pespublikası-
nın Qanunu, qəbul edilən digər nor-
mativ aktlar mövcüd idman strate-

giyanın hüquqi əsaslarıdır. Məqsəd 
bədən tərbiyəsi və idman vasitəsi 
ilə insanın hərtərəfli inkişafını, 
sağlam həyat tərzini təmin etmək, 
xəstəliklərin, zərərli vərdişlərin 
qarşısını almaq, əhalinin yüksək 
əmək qabiliyyəti səviyyəsinə, fəal 
uzunömürlülüyünə şərait yaratmaq-
dır. Eyni zamanda,   beynəlxalq 
aləmdə Azərbaycan idmanının nüfu-
zunun yüksəldilməsinə nail olmaq və 
gəncləri fiziki və mənəvi cəhətdən 
Vətənin müdafiəsinə hazırlamaq-
dır.  Eyni zamanda bu da faktdır 
ki, Prezident İlham Əliyev idmana 

və idmançılarımıza böyük dəstək 
göstərir. Ölkəmizin qatıldığı bütün 
mötəbər yarışlarda, beynəlxalq id-
man arenalarında idmançılarımızın 
iştirakı ölkə prezidentinin bilavasitə 
diqqətindədir. Cənab Prezidentin 
Tokio 2020 XVI Yay Paralimpiya 
Oyunlarında idmançılarımızın uğur-
larına münasibət bildirməsi, onların 
hər birinin qalibiyyətinə  diqqət 
yetirib tək-tək təbrik ünvanlaması 
pararalimpiyaçılarımızı qələbəyə 
ruhlandıran mənəvi-psixoloji amillər 
sırasındadır. Prezident İlham Əliyev 
tərəfindən sentyabrın 6-da XVI Yay 
Paralimpiya Oyunlarında ən yüksək 
nəticələrə görə əlilliyi olan idman-
çılar və onların məşqçiləri üçün 
mükafatlar müəyyən edilməsi, eləcə 
də milli Paralimpiya komandamızın 
üzvlərinin təltif olunması idmana və 
idmançılara dövlət qayğısının parlaq 
təcəssümüdür.

Tokioda yazılan tarix həm də 
Azərbaycan Milli Paralimpiya 
Komitəsinin rəhbərliyinin səmərəli 
fəaliyyətinin göstəricisidir. Bu 
qələbə, hazırda yüzlərlə idmançını 
özündə birləşdirən Paralimpiya 
Komitəsinın tədqirəlayiq uğurudur. 
Uğurlu nəticə ümumən komandanın 
illər ərzində qazandığı təcrübəsi, 
bilikləri və böyük peşəkarlığı 
sayəsində mümkün oldu.

2008-ci ildə Sumqayıtda açılan, 
MDB məkanında bütün beynəlxalq 
standartlara cavab verən ilk Paralim-
piya İdman Kompleksi Azərbaycan 
paralimpiyaçılarının yarışlara 
hazırlanmasında, məşq prosesində 
mühüm rol oynayır. 2013- cü il 
 sentyabrın 27-də Beynəlxalq 
təcrübədə ilk dəfə olaraq Uşaq 
Paralimpiya Komitəsinin yaradılması 
qələbələrə aparan yolun cığırlarını 
qoyur. Uşaq Paralimpiya Komitəsi 
sağlamlıq imkanları məhdud uşaq-
ların idmana cəlb olunması yolu ilə 
ehtiyat idmançıların hazırlanmasını 
və cəmiyyətə inteqrasiyasını təmin 
edir. Təsadüfi deyil ki, Tokioda 
Paralimpiya rekorduna imza atan 18 
yaşlı Vəli İsrafilov Uşaq Paralimpiya 
Komitəsinin yetirməsidir. 

Gələcəkdə Azərbaycanın hər 
bir bölgəsində Paralimpiya idman 
növləri üzrə xüsusi məktəblər və 
təlim mərkəzlərinin yaradılması, 
fiziki məhdudiyyətli şəxslər üçün 
idman və reabilitasiya sisteminin 
təşkili  Azərbaycan idmanına daha 
böyük töhfələr verə bilər. Tokioda 
paralimpiyaçılarımızın qələbəsi fiziki 
məhdudiyyətli şəxslərin cəmiyyətə 
inteqarsıyası, sosiallaşması, 
beynəlxalq arenalarda təmsil  olun-
ması baxımından böyük stimul verir. 

Leyla MƏMMƏDOVA,  
“Xalq qəzeti”

Tokioda tarix yazan 
paralimpiyaçılarımız

Onların uğuru şərəfinə 19 dəfə Azərbaycan bayrağı 
qaldırıldı, 14 dəfə dövlət himni səsləndirildi


